
(3). tengareng prang (teteg) andheging riris (terang)den teteg trang ing cipta.

(4). sendhang niring ranu (asat) sasat ana ing palagan.

(5). kasang toya (impes) menyan seta ing ardi (wlirang) yen apes kawirangan.



b. Miturut tembang Dhandhanggula ing wacan, wong 

mengku negara iku : 



atine kudu sentosa,

pikirane kudu lantip,

gambarane kaya ana ing paprangan,

yen ora kebeneran bakal kewirangan.



4. Ing tembang Pangkur:



a. Wangsalane ana loro, yaiku :



(1). Singgang gung kang piniyara (winih),

mardi siswa (mulang) kakawinireng estri (wadu)

wineh winulangaken wadu.



(2) pangrantanireng pradangga (sendhon)

sesendhonan genti-genti.



b. Sing padha sesendhonan iku :

kang padha sumewa ana ing pasewakan kang minangka mangun suka.



5. Tembang Sinom ing dhuwur iku nggambarake wong mbathik kang lagi keneng guna.

6. Tembang Kinanthi ing dhuwur iku ngelingake bab pathokaning wong urip.

7. Tembang Dhandhanggula ing dhuwur iku ngandhakake manawa wong mengku negara iku ora gampang.

8. Ing tembang Pangkur iku nelakake apa kang diwulangake marang para wadu kang padha sumewa ing pasewakan kang minangka mangun suka.

